Nafarroako Parlamentuko Mahaiak, 2017ko maiatzaren 22an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea María Carmen Segura Moreno andreak aurkeztutako galdera, “beren gain jartzea” neurrirako laguntzen 2016ko deialditik kanpo gelditu diren nekazari gazteei buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2017ko maiatzaren 22an

Lehendakaria: Ainhoa Aznárez Igarza

GALDERAREN TESTUA

Nafarroako Gorteetako kide den eta Unión del Pueblo Navarro (UPN) talde parlamentarioari atxikia dagoen Mari Carmen Segura andreak, Legebiltzarreko Erregelamenduko 188. artikuluan eta hurrengoetan ezarritakoaren babesean, honako galdera hau aurkezten du, Landa Garapeneko, Ingurumeneko eta Toki Administrazioko kontseilariak Osoko Bilkuran ahoz erantzun diezaion:

Nekazari eta abeltzain gazteentzako “beren gain jartzea” neurrirako laguntzen 2016ko deialdiak, zeina apirilaren 6ko 460/2017 Ebazpenaren bidez ebatzi baitzen, kanpoan utzi ditu berriz ere deialdira aurkeztutakoen % 40.

Norgehiagoka bidezko deialdi horretara 156 gazte aurkeztu ziren, eta horietako 63 gelditu dira diru-laguntzarik gabe.

2015eko deialdian 90 gazte gelditu ziren diru-laguntzarik gabe, eta Nafarroako Gobernuak esan zuen 2016ko deialdia egin zela kanpoan gelditu ziren gazte horiengan pentsatuta batez ere, baina, argitaraturiko deialdiaren ondorioz, gertatu dena izan da aurreko deialditik kanpo gelditu ziren 90 gazte horietatik gehienak gelditu direla kanpoan oraingoan ere.

Zer-nolako konpentsazioa emanen zaie deialditik kanpo gelditu diren 63 nekazari gazte horiei? Eta, batez ere, zer eginen duzue zure Gobernuak “beren gain jartzea” neurrirako diru-laguntzarik gabe bigarren aldiz utzi dituen nekazari gazte horiekin?

Iruñean, 2017ko maiatzaren 18an

Foru parlamentaria: Mari Carmen Segura Moreno

